
Protokoll frå møte i 
Ulstein sokneråd  

 
Tid: 02.09.2026 kl. 19:00  

Stad: Kyrkjekontoret 
________________________________________________________________________ 

 

Desse var kalla inn: 

Odd Arne Vikebakk Leiar 

Silje Kiperberg Aksnes Medlem 

Linda Hasund Medlem 

Cecilie Frantsen Skeide Medlem 

Gunn Marthe Veddegjerde Pieroth Medlem 

Øyvind Grimstad Hagen Medlem 

Berge Myrene Medlem 

Ingrid Redse Mjaaseth Medlem 

Mirjam Håland Igland geistleg representant 

Stian Skorgen Scheide kommunal representant  

Beate Hopland Langnes 1. vara 

Monica Leine Tokheim 2. vara 

Bjørn Losvik sekretær 

Ingrid Madli Sæter sekretær 

________________________________________________________________________ 

 

Forfall: Ingrid Redse Mjaaseth, Stian Skorgen Scheide, Beate Hopland. 

 

 

 

 

Sakliste: 
 

Saksnr § Sakstittel  
S-2026/17  Innspel til Møre biskop om ny 

gudstenesteforordning for Ulstein sokn. 
 

    

 
Møtet starta med at Odd Arne Vikebakk hadde ei refleksjon over kongens død, som las bøna 
som vart beden ved kong Harald si signing, før Silje Kiperberg Aksnes hadde ei kort andakt. 
 
 
 

Godkjenningar: 

Godkjenning protokoll siste møte: Godkjent. 

Godkjenning av innkallinga: Godkjent. 

Godkjenning av sakliste: Godkjent, med to tillagte meldings-
 saker. 

Meldingar: 

F-030   Orientering om stabssituasjonen hausten 2026. 

Orientering ved Ingrid Madli Sæter.  

Kyrkjeverje Christfried Kaul er tilbake frå permisjon frå og med måndag 14. september. 

Kyrkjegardsarbeidar og kyrkjetenar Jan Erling Davidsen er kom i juni tilbake frå permisjon, 

kyrkjegardsarbeidar og kyrkjetenar Marius Erstad Schjelderup går dermed tilbake til 70 % 

stilling. Diakon Karine Sæter får innvilga 40% permisjon i seks månader frå september 2026, 

for å vikariere som sjukehusdiakon i Ålesund. Karine vil likevel fortsette å jobbe 20% i 

Byggeklossen open barnehage, og 10% i diakonstillinga.  

 

F-031   Orientering namna minnelund. 

Orientering ved Bjørn Losvik.  

Entrepenør Aurvoll & Furesund er ferdig med arbeidet, og det vart onsdag 02. september 

gjennomført sluttsynfaring på nye namna minnelund på Osneset gravplass. Til stades på 

sluttsynfaringa var Joar Moldskred og Erlend Drage frå Aurvoll & Furesund, og Jostein 

Kiperberg, Odd Arne Vikebakk, Jan Erling Davidsen og Bjørn Losvik frå Ulstein sokn. 

Protokoll for overtaking vil bli signert dei næraste dagane. Det er ynskjeleg å ta i bruk 

minnelunden så snart som mogleg, og det er allereie avtalt ei urnenedsetting den 22. 

september. Detaljar kring digitale kart og utforming av namneplakettar bør vere i orden til då. 

Når det gjeld økonomi, er den endelege avrekninga ikkje gjort, men signala tyder på at 

prosjektet held seg innanfor budsjett. Reserven for usikkerheitsmoment er tatt i bruk, men 

ikkje brukt opp. Det er ynskjeleg med eit oppslag i Vikebladet, slik at folk får vite om denne 

moglegheita for gravlegging. Bjørn Losvik og Odd Arne Vikebakk følger opp dette.  

 

 

F-032 Oppfølging istandsetting av mur ved Ulstein gamle kyrkjestad. 

Vedlegg:  Brev frå arkeolog Christoffer Dahle, Møre fylkeskommune. 

 

Orientering ved Odd Arne Vikebakk. 

Økonomi og entrepenør som kan starte på rehabilitering av ein del av muren er på plass. Vi 

har fått kommunale midlar til oppstart, ved at Ulstein kommune har omdisponert midlar som 

var bevilga til rassikring på Osneset gravplass. Målet er arbeidet skal starte allereie i haust. 

Ulstein sokn må truleg søke disposisjon frå vernetiltak for dette arbeidet. Sjølv om det ikkje 

finst vernevedtak som gjeld sjølve muren, så finst det vernevedtak for Ulstein gamle 

kyrkjestad. Fordi muren i seg sjølv inneheld restar av eit over 500 år gamalt bygg, så gjeld 

vernevedtaket likevel også muren. Aurvoll & Furesund brukar Anleggsgartnar Jan Erik 

Sandal A/S som underleverandør, som har kompetanse til å utføre arbeidet. Det må lagast 

ein plan for korleis steinen i muren skal brukast. Det kan vere å bruke steinane i muren 

vidare, det er ein god måte å vise den gamle bruken av muren. Odd Arne har fått signal om 

at dette er fornuftig. Berge Myrene foreslo å ta vare på ein eller fleire steinar frå den gamle 

muren, som så kan brukast i den nye kyrkja når den skal realiserast. Anten som døypefont, 

grunnstein, eller andre ting. Odd Arne Vikebakk følger opp rehabilitering av den gamle muren 

vidare.  

 

  

F-033 Orientering om høyringsuttale for rammeplan for kyrkjeleg undervisning og 
læring. 

Vedlegg:  Høyringssvar rammeplanar kyrkjeleg undervisning og læring. 

Orientering ved Bjørn Losvik og Ingrid Madli Sæter. 

Viser til vedtak i SR-møte 04. juni, der følgande vedtak vart gjort:  

«Høyringsuttalen undervisningsutvalet dannar grunnlag for soknerådet sin uttale. Denne vert 

lagt fram til orientering for AU før neste soknerådsmøte, slik at AU kan vurdere om dei 

ynskjer å legge det fram for soknerådet.» 

Orienteringa vert teke til vitande. Soknerådet avgir ikkje eigen høyringsuttale om 

rammeplanar for kyrkjeleg undervisning og læring, men tenker at høyringsuttalen kateket 

Bjørn Losvik og kyrkjelydspedagog Ingrid Madli Sæter har avgitt på vegne av 

undervisningsutvalet er representativ også for soknerådet. 

 

 

F-034 Orientering frå utvalsmøte. 

Vedlegg:  Referat frå møte i gudstenesteutvalet. 

  Referat frå arbeidsgruppe rundt vennskapskontakt med ELCJHL 

 

- Kort gjennomgang av referatet frå eit av medlemma i gudstenesteutvalet. Vi kjem også 

tilbake til dette referatet seinare i dette møtet, i S-sak 2026/17. 

Orientering frå Øyvind Grimstad Hagen. 

Forslag til ny gudstenesteforordning for Ulstein sokn var oppe, noko soknerådet kjem tilbake 

til som eiga sak. Gudstenesteutvalet ynskjer å sette inn fokus på born og unge i gudsteneste. 

Det er ynskjeleg å få Barnas søndagsskuleblad tilbake, med utdeling i kyrkja ved 

gudsteneste slik det var før. Søndagsskulebladet kan sendast til kyrkjekontoret, staben kan 

legge det opp i kyrkja. Kan også vere aktuelt å ha aktivitetar for born og familiar rundt 

kyrkjekaffien, til dømes kahoot eller quiz. Kanskje ha eit fast opplegg rundt kyrkjekaffi når det 

er familiegudsteneste? Tidlegare hadde Ulstein kyrkje eit konsept kalt Kyrkjesvale, der born 

fekk konkrete oppgåver i gudstenestene. Kan Ulstein sokn ta det opp igjen? Ein ser det som 

viktig å fortsette å satse på familiegudstenester, så får søndagsskule kome etterkvart når ein 

finn frivillige. 

 

- Kort gjennomgang av referat frå arbeidsgruppe rundt vennskapskontakt med ELCJHL ved 
Odd Arne Vikebakk. 

Frå samtalen: Representantane frå ELCJHL oppnådde mykje med å besøke oss, først og 
fremst med å spreie informasjon og bevisstheit omkring deira situasjon som kristen kyrkje i 

Israel. SUFH gjenopptar sitt besøksprogram til Jerusalem, kan vi evt. vere ein del av ei 
utvida kontakt gjennom SUFH? Øyvin Sønnesyn var pådrivar for besøket frå ELCJHL til 
Ulstein sokn. Sokneprest Mirjam Håland Igland kontaktar Øyvin med informasjon om at vi 
ikkje går for ein venskapsavtale, men at vi såg besøket som ei veldig positiv erfaring, og at vi 
gjerne vil vere ein del av ei framtidig kontakt. Eit slikt kontaktpunkt kan vere digital 
gudstenester, der Ulstein sokn og SUFH kanskje kan samarbeide. Mirjam kontaktar SUFH 
ved Øyvin Sønnesyn om dette. 

Soknerådet rår ikkje til at eit medlem frå staben skal sitte i arbeidsgruppa på dette 
tidspunktet. Odd Arne Vikebakk og Mirjam Håland Igland blir med på eit møte med 
arbeidsgruppa, for å gi ei tilbakemelding. 

 

F-035 Orientering om tilskot til deltakarar på Tensing-seminar. 

Ulstein sokn har motteke fire søknadar på tilskudd til deltaking på Tensing-seminar som vart 

avvikla juli/august -26. 

Dei fire er Sofie Sæter, Klara Aksnes, Sofie Aksnes og Olve Aksnes. 

Dei fire vert tildelt 1000,- kr kvar i stønad frå Ulstein sokn, dette vert tildelt administrativt. 

Dette er i samsvar med tilsvarande søknadar tidlegare år, og blir også sett i samanheng med 

stønad deltakarane får frå Ulstein KFUK-KFUM og Ulstein Tensing. 

Orienteringa vert teke til vitande. 

 

Ulsteinvik, den 04.09.2026 
 
 

Odd Arne Vikebakk Bjørn Losvik 

Leiar Sekretær 

_______________________________________________________________ 

S-SAK 2026/17 Innspel til Møre biskop om ny 
gudstenesteforordning for Ulstein sokn 

Vedlegg: Sjå vedlegg frå sak F-034. 

 

UTGREIING 
Biskopen har bedt om forslag til ny gudstenesteforordning for Ulstein sokn, som biskopen 

skal godkjenne. Prosten skriv: «Når dere ser på dette, ber jeg dere vurdere/ ta hensyn til: 

tilgjengelige ressurser (prest, organist, andre medarbeidere), kirkebygg, geografi, evt 

endringer i demografi og kommunikasjon, andre lokale ting som spiller inn». 

Gudstenesteforordning bestemmer kor mange gudstenester vi skal ha i Ulstein sokn. 

Gudstenesteforordning speler på kor mykje ressursar vi får av DNK og Ulstein kommune.  

 

Noverande forordning for gudstenester i Ulstein Kyrkje 

56 hovudgudstenester skal haldast på søn- og helgedagar i Ulstein Kyrkje.  

4 ekstra hovudgudstenester blir halde ved behov på søn- og helgedagar i Ulstein kyrkje.  

15 kvardagsgudstenester skal haldast i Ulstein kyrkje.  

 

Gudstenesteutvalet har tatt saka opp (sjå vedlagd referat), og har følgande forslag:  

Forslag til ny forordning 

53 hovudgudstenester skal haldast på søn- og helgedagar i Ulstein Kyrkje.  

7 ekstra hovudgudstenester blir halde ved behov på søn- og helgedagar i Ulstein kyrkje.  

17 kvardagsgudstenester skal haldast i Ulstein kyrkje.  

 

Her er ein oversikt over gudstenester for å forstå kva som ligg bak tala:  

Hovudgudstenester: 52 søndagar i eit år, minus 6 søndagar pga fellesgudsteneste med 

Hareid i feriar, ofte fell også ein søndagsgudsteneste bort fordi den er for nær andre 

gudstenester/arrangement, til dømes 4s i advent = 45 gudstenester på søndagar.  

Vi har 8 stk heilagdagsgudsteneste. Skjærtorsdag, langfredag, påskenatt, Kristi 

Himmelfart, 17.mai, Julaftan, 1.juledag, 1.nyttårsdag. Andredagane har vi ikkje brukt å ha 

gudsteneste dei siste åra, men ofte eit anna arrangement (SPOR og tverrkyrkjeleg 

lovsongskveld). Til saman 53 hovudgudstenester.  

Ekstra hovudgudstenester: 4 ekstra konfirmasjonsgudstenester, 1 ekstra gudsteneste 

julaftan, 2 ekstra dåpsgudstenester. = 7 ekstra hovudgudstenester.  

Kvardagsgudstenester: 4-6 morgonmesser, 4 skulegudstenester, 3 

barnehagegudstenester, 4 institusjonsgudstenester, 1-2 andre kvardagsgudstener 

  

 

FRAMLEGG TIL VEDTAK 

Ulstein sokneråd ser gudstenesteutvalet sitt forslag til gudstenesteforordning som  
fullgodt, og sender det til biskopen som forslag til ny gudstenesteforordning for  
Ulstein sokn. 

HANDSAMING 

Frå samtalen. Den gjeldande forordninga er frå 2019. Biskopen i Møre har bedt om innspill til 
ny forordning. Det vil seie å sette opp eit forslag på kor mange gudstenester det er fornuftig 
for Ulstein sokn å ha i løpet av eit år. Frå saksutgreiinga kan det vere verdt å nemne at 
kvardagsgudstenester har eit høgt tal, dette er fordi barnehage-, skule- og 
institusjonsgudstenester reknast her.  

Ulstein sokn ynskjer å ha fokus på unge vaksne (t.d. ved kveldsmøte for denne gruppa) og 
barnefamiliar (der ein ynskjer eit større fokus på familiegudstenester).  

Det er eit viktig spørsmål om forordninga er mogleg å gjennomføre med dei reduserte 
presteressursane Ulstein sokn har no samanlikna med litt tilbake, der Ulstein sokn i praksis 
hadde to prestar i tilnærma full stilling. Vi opplever det heller ikkje tilfredsstillande at det i 
delar av prestestillinga går bort mykje tid i reising, som går ut over tid til aktiv teneste i 
Ulstein. 

Ulstein sokn ser denne saka difor i samband med å ta vare på sokneprest som arbeidstaker 
mtp. arbeidspress, og tenker at sokneprestgjerninga bør vere av ein slik karakter at ein kan 
stå lenge i tenesta. Dette er eit fokus Ulstein sokn ysnkjer å vektlegge sjølv om 
arbeidsgjevaransvaret for sokneprest ikkje ligg til Ulstein kyrkjelege fellesråd. 

Det er ikkje ynskjeleg å gå ned på gudstenestetal. Ulstein sokn har tilsetteressursar i 
fellesrådsstab som kan delta i gudstenesteavvikling. Ulstein sokn ynskjer å initiere ein dialog 
med Møre biskop å vurdere om det er aktuelt å få økonomiske overføringar til Ulstein 
kyrkjelege fellesråd for å eventuelt kunne bruke fellesrådstilsette til gudstenesteavvikling, for 
å kunne ha eit gudstenestefokus som vi ynskjer å ha. 

Forslag til forordning har frist 30. september. Det blir difor ikkje sendt til biskopen før AU har 
fått drøfta saka nærare, med kyrkjeverje Christfried Kaul tilstades. 

 

 

VEDTAK 

Ulstein sokneråd takkar gudstenesteutvalet for forslag til gudstenesteforordning. 
Soknerådet delegerer til AU å utforme endeleg vedtak før forslag til ny 
gudstenesteforordning blir sendt til biskopen. 

Ulstein sokneråd ber også biskopen om å legge til rette for at Ulstein sokn har 
tilstrekkeleg presteressurs til gudstenesteforordninga. 

 


